
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը (նպատակը).
Քրեակատարողական առողջապահության գործող համակարգի ինստիտուցիոնալ կառուցվածքում համակարգային խնդիրների լուծման նպատակով Հայաստանի Հանրապետության կառավարության 2018թվականի մարտի 1-ի թիվ 204-Ն որոշման համաձայն ստեղծվել է «Քրեա​կատարողական բժշկության կենտրոն» պետական ոչ առևտրային կազմակերպությունը, որի գործունեության առարկան  Հայաստանի Հանրապետու​թյան արդարա​դատության նախարարության քրեակատարողական հիմնարկներում պահվող կալա​նավորված անձանց և դատապարտյալների առողջության պահպանումը և վերականգնումն է, իսկ գործու​նեության նպատակը Հայաստանի Հանրապետության արդարա​​դատության նախա​րարության քրեակատարողական հիմնարկներում պահվող կալա​նավորված անձանց և դատա​պարտյալ​ներին պատշաճ բժշկական օգնության և սպասարկման ծառայությունների մատուցումն է:
«Քրեակատարողական բժշկության կենտրոն» պետական ոչ առևտրային կազմակերպությունն իր գործունեությունը վերոնշյալ որոշման համաձայն պետք է ծավալեր 2019 թվականի հունվարի 15-ից և վերջինիս գործառույթների իրականացման նպատակով էլ պայմանավորված է կառավարության որոշման նախագծի ընդունման անհրաժեշտությունը: 
2. Ընթացիկ իրավիճակը և խնդիրները. 

Քրեակատարողական հիմնարկներում բժշկական ծառայությունների արդիականացման խնդրի լուծումը մեծապես կապված է քրեակատարողական առողջապահական առկա համակարգի ինստիտուցիոնալ արդյունավետության ապահովման հետ: 
Քրեակատարողական առողջապահության գործող համակարգի ինստիտուցիոնալ կառուցվածքում առկա են մի շարք համակարգային խնդիրներ: Դրանք են՝

1) Մասնագիտական անկախության բացակայություն 
2) Բուժանձնակազմի հանդեպ ազատությունից զրկված անձանց անվստահություն 
3)Քրեակատարողական համակարգի բուժաշխատողների ներգրավման դժվարություն 
4) Բժշկական անձնակազմի որակավորման խնդիր
 Կալանավորված անձանց և դատապարտյալների պատշաճ որակով բժշկական օգնության և սպասարկման ծառայությունների մատուցման  բժշկական անձնակազմի մասնագիտական անկախության նպատակով քրեակատարողական բուժօգնության ծառայությունը քրեակատարողական վարչության ենթակայությունից   այսուհետև դուրս է լինելու: 

Այս նպատակով ստեղծվել է «Քրեակատարողական բժշկության կենտրոն» պետական ոչ առևտրային կազմակերպությունը, որի պահպանման ծախսերի համար 2019 թվականին  անհրաժեշտ է  360,710.0 հազ. դրամ: Ըստ տնտեսագիտական դասակարգման հոդվածների հաշվարկը ներկայացվում է ստորև.
Աշխատավարձ և դրան հավասարեցված վճարումներ 

«Քրեակատարողական բժշկության կենտրոն»  պետական ոչ առևտրային կազմակերպության  հաստիքների թվաքանակը կազմում է 171միավոր,   ամսական աշխատավարձի ֆոնդը կազմում է 44,330.0հազ.  դրամ, այդ թվում`

ՊՈԱԿ –ի վարչակազմ /20 հաստիքային միավոր/`   6,180.0.0 հազ. դրամ

Քրեակատարողական հիմնարկների բուժանձնակազմ /88 հաստիքային միավոր/` 22,560.0հազ.դրամ

«Դատապարտյալների հիվանդանոց» /63 հաստիքային միավոր/` 15,590.0հազ.դրամ:
Հայաստանի Հանրապետության  կառավարության 03.07.2014թ. թիվ 712-Ն որոշման համաձայն քրեակատարողական ծառայության բժշկական սպասարկման բաժինների աշխատակիցները, բացի հիմնական աշխատավարձից, ծառայության առանձնահատկություններով պայմանավորված ստանում են հավելումներ՝ ամսական մոտ 3000.0 հազ. դրամ:  

2019թվականին պահանջվող գումարի չափը կկազմի 

(44,330.0+3,000.0)X7)+ (600,0X14) = 339,710.0հազ.դրամ 

ՊՈԱԿ-ի տնօրենը նշանակվել և աշխատում է  2018 թվականի ապրիլի 9-ից և նրա վարձատրության նպատակով նախատեսվում է  լրացուցիչ 14 ամսվա գումար:
Միաժամանակ պետք է նշել, որ քրեակատարողական ծառայությունում բժշկական  անձնակազմի թվաքանակը կազմում է 163 միավոր, որոնց  ամսական աշխատավարձի ֆոնդը կազմում է 35,951.2 հազար դրամ: Բացի հաստիքային միավորներից  կան  36 պայմանագրային աշխատողներ/բժիշկ, ատամնաբույժ, դեղագետ, բուժքույր/, որոնց ամսական վարձատրության ֆոնդը կազմում է 5995.6 հազ. դրամ: Բուժանձնակազմին ամսական տրվող գումարը կազմում է 41,946.8 հազ. դրամ:

ՊՈԱԿ-ի ստեղծմամբ  ութով ավելանում է հաստիքային միավորների թիվը,պայմանագրային աշխատողների համար վարձատրություն չի նախատեսվում:   Դատապարտյալների հիվանդանոցի ղեկավարի աշխատավարձը կազմում է 409407 դրամ, դրա փոխարեն գլխավոր բժշկի աշխատավարձը նախատեսվում է սահմանել 500000 դրամ, հիվանդանոցի բաժանմունքի պետերի մոտ 280000 դրամ աշխատավարձի փոխարեն նախատեսվում է 420000 դրամ, բժշկական սպասարկման բաժնի պետի աշխատավարձը` 300000դրամի փոխարեն նախատեսվում է 400000 դրամ: Ավելի բարձր աշխատավարձեր են նախատեսվել բժիշկների, մայրապետերի, լաբորանտների համար: ՊՈԱԿ- ի տնօրենի աշխատավարձը սահմանվել է 600000 դրամ: Գործող աշխատավարձերի փոխարեն նախատեսվում է  միջինը 100000 դրամի չափով աշխատավարձի ավելացում, ինչը պայմանավորված է անազատության մեջ գտնվող անձանց բժշկական սպասարկման նպատակով  որակյալ կադրերի ներգրավման անհրաժեշտության: Դատապարտյալների հետ աշխատանքը բավականին բարդ է, և  բժիշկներից շատերը հրաժարվում են աշխատել նրանց հետ: Աշխատավարձի բարձրացմամբ  նախատեսվում է  ապահովել բշժկական արդյունավետ ծառայությունների իրականացումը:
Էներգետիկ, ջեռուցման  և կոմունալ ծառայություններ
«Քրեակատարողական բժշկության կենտրոն»  ՊՈԱԿ-ի վարչակազմն իր գործունեությունն իրականացնելու է արդարադատության նախարարության հաշվեկշռում հաշվառված Հալաբյան 41ա շենքում, քրեակատարողական հիմնարկների բուժանձնակազմերը պետք է աշխատեն համապատասխան քրեակատարողական հիմնարկներում առանձնացված սենյակներում: 

Վերոնշյալ տարածքների համար էներգետիկ, ջեռուցման և կոմունալ ծառայությունների ձեռքբերման նպատակով գումարներ նախատեսված չեն, իսկ նոր ստեղծվող կազմակերպության վարչակազմի և նրա ստորաբաժանումների զբաղեցրած տարածքներում առանձին  հաշվիչներ, ջրաչափեր տեղադրված չեն, ուստի ավելի նպատակահարմար է 2019 թվականին ՊՈԱԿ-ի կողմից ձեռքբերված Էներգետիկ, ջեռուցման  և կոմունալ ծառայությունների գծով ծախսերն իրականցվեն դատական ակտերի հարկադիր կատարումն ապահովող ծառայության և քրեակատարողական  ծառայության  կողմից: 
Կապի  ծառայություններ
«Քրեակատարողական բժշկության կենտրոն»  ՊՈԱԿ-ի վարչակազմի կապի ծառայությունների համար 2019 թվականին կից ներկայացվող հաշվարկին համապատասխան անհրաժեշտ է 2,100 հազ. դրամ, այդ թվում` 500.0 հազ. դրամ` ինտերնետ ծառայության համար, 1,000.0 հազ. դրամ հեռախոսավարձի և խոսակցությունների համար և 600.0 հազ. դրամ` փոստային ծառայությունների համար: 

Ապահովագրական ծախսեր
«Քրեակատարողական բժշկության կենտրոն»  ՊՈԱԿ ում կա 5 ավտոմեքենա:  2019 թվականին քրեակատարողական հիմնարկների բուժանձնակազմերի և «Դատապարտյալների հիվանդանոցի» փոխադրամիջոցների ապահովագրական ծառայությունների համար նախատեսվում է  200.0 հազ. դրամ: 
Գործուղումների  և շրջագայությունների ծախսեր
«Քրեակատարողական բժշկության կենտրոն»  ՊՈԱԿ-ի 12 տարածքային բաժիններից 4-ը գտնվում են Երևան քաղաքում, իսկ մնացած 8-ը  հանրապետության տարբեր շրջաններում: «Քրեակատարողական բժշկության կենտրոն»  ՊՈԱԿ-ում գործելու է   շտապօգնության բժիշկների շրջիկ խումբ, որոնք պետք  է ըստ անհրաժեշտության գործուղվեն  տարածքային բաժիններ:  Գործուղման ծախսեր անհրաժեշտ են նաև ռենտգեն ախտորոշման /ֆլյուրոգրաֆիայի/ ծառայություններ իրականացնելու համար, քանի որ կազմակերպությունում կա ընդամենը մեկ շարժական ֆլյուրոգրաֆիայի սարք: Յուրաքանչյուր գործուղում նախատեսվում է առնվազն  երկու կամ երեք աշխատակցի հաշվարկով /բժիշկ, բուժքույր, վարորդ/ հանրապետության  8 շրջաններ, ամսական 2-3 օրով:   

Բացի դրանից, «Քրեակատարողական բժշկության կենտրոն»  ՊՈԱԿ-ի վարչակազմում  ներառված աշխատակիցները նույնպես պետք է գործուղվեն շրջաններ: Կից ներկայացված հաշվարկին համապատասխան գործուղման ծախսրի համար 2019 թվականին նապատեսվում է 2,400 հազ. դրամ: 

Համակարգչային  ծառայություններ

Այս հոդվածով նախատեսվում է ՀԾ  հաշվապահ 7 ծրագրի ձեռքբերում` 560.0 հազ. դրամ  և ծրագրի սպասարկման համար` 180.0հազ  դրամ, ընդամենը`  740.0 հազ. դրամ:  

Շենքերի և կառույցների ընթացիկ նորոգում և պահպանում

ՀՀ քրեակատարողական հիմնարկների շենքային, այդ թվում` բուժանձնակազմի սենյակների վիճակը անմխիթար վիճակում է: Դրանք բոլորը ունեն վերանորոգման անհրաժեշտություն: Սակայն միջոցների սղությամբ պայմանավորված  քրեակատարողական հիմնարկների բուժանձնակազմերի սենյակների ընթացիկ նորոգման նպատակով նախատեսվում է  2500.0 հազ. դրամ,առավել վատ վիճակում գտնվող սենյակներում վերանորոգման աշխատանքներ իրականացնելու նպատակով:
Մեքենաների և սարքավորումների ընթացիկ նորոգում և պահպանում
ՊՈԱԿ –ին  քրեակատարողական ծառայության հաշվեկշռից փոխանցվում է 5 տրանսպորտային միջոց: Դրանք  2003-2007 թվականներին ձեռքբերված ավտոմեքենաներ են: Տրանսպորտային միջոցների ընթացիկ նորոգման և պահպանման համար նախատեսվում է  700.0 հազ. դրամ: Բժշկական շատ սարքավորումներ գտնվում են անսարք վիճակում: Նոր բժշկական սարքավորումների ձեռքբերման համար բավականին մեծ գումարներ են անհրաժեշտ: 2019 թվականին նախատեսվում է վերանորոգել դրանցից մի քանիսը: Ընդ որում, դրանցից միայն մեկի` ռենտգեն ախտորոշիչ RAYCAM սարքի վերանրոգման համար պահանջվում է  1,700.0 հազ. դրամ: Վերանորոգման անհրաժեշտություն ունեն նաև բազմաթիվ այլ բժշկական սարքավորումներ: Կենցաղային, բժշկական սարքերի  և սարքավորումների վերանորոգման նպատակով նախատեսվում է 3,000.0 հազ. դրամ: 
Ընդամենը այս հոդվածով նախատեսվում է  3,700.0 հազ. դրամ:

Գրասենյակային նյութեր, կենցաղային 

և հանրային սննդի նյութեր
Նշված հոդվածներով ապրանքների ձեռք բերման համար անհրաժեշտ է 2,300հազ. դրամ, այդ թվում` կենցաղային ապրանքներ` 1,500.0 հազ. դրամ և գրասենյակային նյութեր` 800.0 հազ. դրամ: 
Տրանսպորտային նյութեր

«Քրեակատարողական բժշկության կենտրոն»  ՊՈԱԿ-ին հատկացվել է  5 ավտոմեքենա: Դրանցից մեկը նախատեսված է <շտապ օգնության>, մեկը ֆլյուրոգրաֆիայի և 3 –ը սպասարկման  համար:   Տրանսպորտային նյութերի համար նախատեսվում է 3,000.0 հազ. դրամ:

Վարչական սարքավորումներ

«Քրեակատարողական բժշկության կենտրոն»  պետական ոչ առևտրային կազմակերպության վարչակազմի գործունեության համար անհրաժեշտ վարչական սարքավորումները նախատեսվում է ձեռք բերել 2018 թվականին: Սական քրեակատարողական հիմնարկները սպասարկող բուժանձնակազմի համար նույնպես անհրաժեշտ է համակարգչային տեխնիկա և գրասենյակային գույք: 2019 թվականին նախատեսվում է ձեռք բերել

	
	Անվանումը
	Քանակ
	Միավորի գին
	Գումար/հազ. դրամ/

	1.
	Համակարգիչ
	10
	303000
	3,030.0

	2.
	Լազերային տպիչ
	10
	80000
	800.0

	3.
	Սկաներ
	3
	50000
	150.0

	
	Ընդամենը
	
	
	3,980.0


Ընդամենը 2019 թ. «Քրեակատարողական բժշկության կենտրոն»  պետական ոչ առևտրային կազմակերպության պահպանման ծախսերի համար անհրաժեշտ է  

	 
Տնտեսագիտական դասակարգման հոդվածներ
	/հազ.դրամ/

	4111
	Աշխատավարձեր և հավելավճարներ
	339,710.0

	4214
	Կապի ծառայություններ
	2,100.0

	4215
	Ապահովագրական ծախսեր
	200.0

	4221
	Ներքին գործուղումներ
	2,400.0

	4232
	Համակարգչային ծառայություններ
	740.0

	4251
	Շենքերի և կառույցների ընթացիկ նորոգում և պահպանում
	2500.0

	4252
	Մեքենաների և սարքավորումների ընթացիկ նորոգում և պահպանում
	3,700.0

	4261
	Գրասենյակային նյութեր և հագուստ` գրենական պիտ.
	800.0

	4264
	Տրանսպորտային նյութեր
	3,000.0

	4267
	Կենցաղային և հանրային սննդի նյութեր
	1,500.0

	4823
	Պարտադիր վճարներ
	80.0

	5122
	Վարչական սարքավորումներ
	3,980.0

	 
	Ընդամենը
	360,710.0


«Քրեակատարողական բժշկության կենտրոն» պետական ոչ առևտրային կազմակերպությանը 2019 թվականի քրեակատարողական ծառայության պահպանման ծախսերից  նախատեսվում է  հատկացնել 360,710 հազ. դրամ, այդ թվում՝  ըստ  տնտեսագիտական դասակարգման հոդվածների`  «այլ ծախսեր» հոդվածից 287,583.7 հազ. դրամ, «կենցաղային և հանրային սննդի նյութեր» հոդվածից 73,126.3 հազ. դրամ/ տնտեսումը պայմանավորված է նախատեսվածից ցածր գներով ապրանքների ձեռքբերմամբ/: 

Միաժամանակ, փոփոխություն է նախատեսվում նաև « Դեղորայքով ապահովում կալանավայրերում պահվող ազատազրկվածներին» ծրագրի գծով, քանի որ քրեակատարողական ծառայության փոխարեն անհրաժեշտ դեղագործական ապրանքները պետք է ձեռքբերվեն «Քրեակատարողական բժշկության կենտրոն» ՊՈԱԿ-ի կողմից:
3. Կարգավորման նպատակը և բնույթը.
Կալանավորված անձանց և դատապարտյալների պատշաճ որակով բժշկական օգնության և սպասարկման ծառայությունների մատուցման նպատակով «Քրեակատարողական բժշկության կենտրոն» պետական ոչ առևտրային կազմակերպությանը ֆինանսավորման հատկացում:
4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության արդարադատության  նախարարության աշխատակազմի կողմից:

5. Ակնկալվող արդյունքը.
Նախագծի  ընդունմամբ հնարավոր կլինի լուծել  քրեակատարողական բուժօգնության ծառայության մասնագիտական անկախության ապահովման հարցը, ստեղծել նախադրյալներ քրեակատարողական բուժօգնության ծառայության հանրային առողջապահության համակարգին ինտեգրվելու, մատուցվող բժշկական օգնության և սպասարկման ծառայությունների որակի բարձրացման համար:

Տ Ե Ղ Ե Կ Ա Ն Ք   

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
   
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ ու լրացումներ կատարելու  մասին»   Հայաստանի Հանրապետության կառավարության որոշման նախագծի  ընդունման կապակցությամբ այլ իրավական ակտերի ընդունման անհրաժեշտություն չի առաջանում:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ ու լրացումներ կատարելու  մասին»   Հայաստանի Հանրապետության կառավարության որոշման նախագծի  ընդունման կապակցությամբ պետական կամ տեղական ինքնակառավարման մարմինների բյուջեում եկամուտների և ծախսերի ավելացում կամ նվազեցում չի նախատեսվում:

